Súðavíkurhreppur  -  fundargerð  fundur hreppsnefndar 

56.   fundur  kjörtímabilið 1998 – 2002 

21.  júní  2001, kl. 16.00.
 haldinn í fundarsal hreppsnefndar Njarðarbraut 14.

Árið 2001,  21. júní  kl. 16.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Anna Lind Ragnarsdóttir, Guðjón Kjartansson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir voru gerðar við fundarboð.

Dagskrá:

1.
Kjör oddvita og varaoddvita.
2.
Fundur byggingarnefndar dags. 21. maí 2001.
3.
Tilboð í miðlunartank – Vatnsveita Súðavíkur.
4.
Tilboð í slátt og hirðu opinna svæða.
5.
Sala á sumarhúsi við Bústaðaveg 8.
6.
Verðskrá og reglur vegna hirðu garða.
7.
Minnisblað frá fundi sveitarstjóra með fulltrúum Vegagerðarinnar á Ísafirði.
8.
Minnisblað vegna fyrirhugaðra framkvæmda við skjólgarð í suðurhöfn.
9.
Breyting á samningi við Maríu Kristófersdóttur og Kristófer Heiðarsson vegna uppkaupa á húseigninni við Aðalgötu 62.
10.
Kauptilboð í húseigninga Aðalgötu 62.
11.
Beiðni um rekstrarstyrk vegna Félagsheimilis Súðavíkur.
12.
Afrit af bréfum vegna skólaakstur á milli Súðavíkur og M.Í.
13.
Bréf Sambands ísl. sveitarfélaga vegna yfirfærslu málefna fatlaðar til sveitarfélaganna, dags. 18. maí 2001.
14.
Þriggja ára áætlun Súðavíkurhrepps og stofnanna hans.


1. Kjör oddvita og varaoddvita.

Friðgerður bar fram tillögu um Salvar Baldursson sem oddvita Súðavíkurhrepps. 

Samþykkt samhljóða.

Salvar bar fram tillögu um Friðgerði Baldvinsdóttur sem varaoddvita Súðavíkurhrepps.

Samþykkt samhljóða.

2. Fundur byggingarnefndar dags. 21. maí 2001.

Fundargerðin lögð fram og samþykkt.

3. Tilboð í miðlunartank – Vatnsveita Súðavíkur.

Hér lýsti Anna Lind vanhæfi sínu og vék af fundi hreppsnefndar.

Hreppsnefnd er sammála um að ganga að tilboð G.S. Trésmiðju hf., kr. 31.535.090.-

Samþykkt samhljóða.

Hér mætti Anna Lind aftur á fund hreppsnefndar.

4. Tilboð í slátt og hirðu opinna svæða.

Hreppsnefnd er sammála um að ganga að tilboði Gröfuþjónustu Bjarna kr. 187.250.-

Samþykkt samhljóða.

5. Sala á sumarhúsi við Bústaðaveg 8.

Oddviti bar fram tillögu um að ganga að tilboði hæstbjóðanda Hauks Björnssonar kr. 3.550.000.-

Tillagan samþykkt með þremur atkvæðum, Anna Lind og Friðgerður sátu hjá.

6. Verðskrá og reglur vegna hirðu garða.

Í framhaldi af samþykkt á 55. fundi hreppsnefndar leggur sveitarstjóri fram eftirfarandi tillögu:

Elli- og örorkulífeyrisþegar:

Elli- og örorkulífeyrisþegar sem búa og hafa lögheimili sitt í hreppnum geta sótt um það til hreppsins að fá garða sína hirta.  

Starfsmenn áhaldahúss og/eða unglingavinna sjá um þessa hirðu.  Fyrir hana er innheimt eftirfarandi:

Sláttur meðalstór garður 4.000 kr.

Sláttur stór garður 5.500. kr.

Sláttur og hirða á trjábeðum, meðalstór garður 5.500.-

Sláttur og hirða á trjábeðum, stór garður 6.500.-

Miðað verði við að  meðalstór garður og stór garður skipti við 500 m2 grasflöt.

Aðrir.

Aðrir aðilar sem eiga húseignir í Súðavík, geta sótt um að fá þessa þjónustu.  Súðavíkurhreppur hefur samning við verktaka um slíka vinnu og hefur þá milligöngu um að verktakinn sjái um þessa vinnu.  Fyrir slíkt er innheimt 36 kr./m2. og inn í því er sláttur og hirða.

Samþykkt samhljóða.

7. Minnisblað frá fundi sveitarstjóra með fulltrúum Vegagerðarinnar á Ísafirði.

Minnisblaðið lagt fram.

8. Minnisblað vegna fyrirhugaðra framkvæmda við skjólgarð í suðurhöfn.

Minnisblaðið lagt fram.  Sveitarstjóra falið að bjóða verkið út þegar útboðsgögn eru tilbúin.

Samþykkt samhljóða.

9. Breyting á samningi við Maríu Kristófersdóttur og Kristófer Heiðarsson vegna uppkaupa á húseigninni við Aðalgötu 62.

Hreppsnefnd samþykkir fyrirliggjandi samning vegna hússins við Aðalgötu 62 og að hann komi í stað fyrri uppkaupasamnings sem gerður var vegna eignarinnar.

Samþykkt samhljóða.

10. Kauptilboð í húseigninga Aðalgötu 62.

Í gildi er fyrri samþykkt hreppsnefndar þess efnis að húsið væri “að svo stöddu” ekki til sölu. Þessi samþykkt hefur verið í gildi til þessa.  Hreppsnefnd er sammála um að nú sé tímabært að auglýsa húsið til sölu og felur sveitarstjóra að auglýsa það.  Því hafnar hreppsnefnd tilboðinu. 

Samþykkt samhljóða.

11. Beiðni um rekstrarstyrk vegna Félagsheimilis Súðavíkur.

Á kjörtímabili núverandi sveitarstjórnar hefur tvívegis verið fjallað um málefni Félagsheimilis Súðavíkur. Hreppsnefnd ítrekar enn einu sinni vilja sinn til þess að koma málefnum heimilisins í ásættanlegt lag.  Það er og hefur verið vilji hreppsnefndarinnar að skipað yrði  þriggja manna framkvæmdarráð yfir húsinu. Framkvæmda​ráðinu verið falið að láta vinna áætlun um lagfæringar og uppbyggingu hússins og leggja þær fyrir eigendur hússins og gera ráðstafanir til að tryggja rekstur þess.  Hreppsnefnd er og hefur verið tilbúin til að styðja uppbyggingu hússins eins og kostur er og rekstur þess til þess að húsið megi vera menningarhús byggðarinnar.

Eins og ljóst er þá á hreppurinn húsið ekki einn, en Verkalýðs- og sjómannafélag Álftfirðinga á 35 % í húsinu og  kvenfélagið  Iðja á 10% í húsinu.  

Það er álit hreppsnefndar að þar sem þessi félög haf ekki haldið aðalfundi sína í allt að 10 ár og ekki gengið frá reikningsskilum þá sé það mjög erfitt að koma að uppbyggingu hússins og að styrkja rekstur þess fyrr en þessi félög og stjórnir þeirra hafa komið félagsmálum sínum í betra form.

Hreppsnefnd skorar því enn einu sinni á Verkalýðs- og sjómannafélag Álftfirðingar að ganga frá reikningsskilum og kjósa stjórn sem hefur óumdeilt lögformlegt umboð til að koma að málinu og hvetur kvenfélagið Iðju til ljúka þeim málum er varðar framtíð félagsins.

Á meðan þessar aðstæður sem hér hafa verið raktar eru enn til staðar þá sér hreppsnefnd sér ekki fært að veita rekstrarstyrk.

Samþykkt samhljóða.

12. Afrit af bréfum vegna skólaakstur á milli Súðavíkur og M.Í.

Lagt fram.

13. Bréf Sambands ísl. sveitarfélaga vegna yfirfærslu málefna fatlaðra til sveitarfélaganna, dags. 18. maí 2001.

Lagt fram.

14. Þriggja ára áætlun Súðavíkurhrepps og stofnanna hans.

Þriggja ára fjárhagsáætlun Súðavíkurhrepps og stofnanna hans lögð fram. Sveitarstjóri gerði grein fyrir áætluninni.  Í áætluninni er meðal annars sýnt fram á hvaða áhrif það hefði á fjárhag hreppsins á árunum 2001-2004 ef hreppurinn leysti til sín andvirði hlutabréfa í Orkubúi Vestfjarða hf.

Áætlunin samþykkt samhljóða og vísað til síðari umræðu.

Hreppsnefnd er sammála um að veita sveitarstjóra umboð til að leita eftir sölu hlutabréfa í Orkubúi Vestfjarða hf.

Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 19.00.-

